
Peti/Posljednji seminar izradu prototipa statuta univerziteta 
Zajednički projekat Evropske komisije i Vijeća Evrope 

“Modernizacija rukovodnih i upravljačkih sposbnosti univerziteta u BiH ”

Neum, 10.-11. juni 2005. godine
Izvještaj
Opšte informacije
2003. i 2004. godine Evropska asocijacija univerziteta je poduzela Institucionalne analize sedam univerziteta u BiH u okviru zajedničkog projekta Evropske komisije i Vijeća Evrope. Rezultati evaluacija su predstavljeni zajedno sa nizom preporuka, od kojih je jedna institucionalna integracija univerziteta u BiH. Očekuje se da će se institucionalna integracija završiti sa usvajanjem zakonodavstva o visokom obrazovanju na državnom nivou u BiH.

Da bi se pripremila integracija univerziteta, pokrenute su dvije serije radionica u okviru zajedničkog projekta Evropske komisije i Vijeća Evrope, uz odobrenje svih članova upravnog odbora projekta (Vijeće Evrope, Evropska komisija, rektori univerziteta u BiH i relevantna ministarstva zadužena za obrazovanje). Jedan niz radionica je posvećen pružanju pomoći univerzitetima u BiH u izradi prototipa statuta za integrisani univerzitet u BiH. U tu svrhu, uspostavljene su radne grupe sastavljene od po tri predstavnika svakog (javnog) univerziteta u BiH i sva eksperta Vijeća Evrope. 
Prvi seminar u oktobru 2004. godine je bio posvećen općem uvodu u pravne okvirne uslove za univerzitetske statute i institucionalnu odgovornost univerziteta u Bolonjskom procesu, uključujući izvještaj o trenutno postojećim statutima na javnim univerzitetima u BiH i nacrt sadržaja za statut integrisanog univerziteta. Sadržaj za prototip statuta (lista poglavlja i članova) je definisan na drugom seminaru u decembru 2004. godine. Sljedeća tri seminara su služila elaboriranju definisanih poglavlja. Nakon svakog seminara, priprema za sljedeća poglavlja je podijeljena i dodijeljena različitim članovima sa univerziteta u BiH i ekspertima Vijeća Evrope.
Dnevni red pete i posljednje radionice se sastojao od:
1. Završavanje poglavlja VII, X i XII; neka otvorena pitanja su ostala sa četvrte radionice koja su zahtjevala konsultacije sa univerzitetima prije samog definisanja.

2. Elaboriranje poglavlja XV do XIX, XXI i XXII, na osnovu pripremljenih prijedloga od strane radnih grupa.
3. Pregled i usvajanje nacrta prototipa
4. Izvještaj o procesu revizije na univerzitetima u BiH i diskusija o potencijalnom korištenju/uticaju završenog dokumenta za univerzitete u BiH
1. Završavanje poglavlja VII, X i XII

Amandmani radnih grupa za članove u poglavljima VII (Prava i obaveze organizacionih jedinica univerziteta), X (Organizovanje studija) i XII (Nastavnici i suradnici) se nalaze u prilogu 2.

Pitanja koja su razjašnjena se tiču:

· Dodijela/distribucija administrativnih troškova iz projekata finansiranih eksterno ili donacija, unutar integrisanog univerziteta (poglavlje VII, član 20),
· Zaštita izdavačke djelatnosti univerziteta (poglavlje X, član 65. i 66.),

· Definisanje maksimalnog perioda u kojem student treba da završi svoje studije (i implikacije toga na univerzitet) (poglavlje X, članovi 41. i 45.),
· Minimalne potrebne kvalifikacije za poziciju asistenta/saradnika (poglavlje XII, članovi 85. i 86.).
2. Elaboriranje poglavlja XV do XIX, XXI i XXII
Nacrti i prijedlozi za poglavlja XV do XIX, XXI i XXII su pripremljeni od strane 7 univerziteta i distribuirani svim učesnicima prije seminara. Nacrti univerziteta u zapadnom Mostaru, Sarajevu i Tuzli su se bazirali na njihovim nedavno revidiranim statutima. Finalizirana verzija se nalazi u prilogu 2.
Glavne teme diskusije
· Poglavlje XV, univerzitetska tijela: generalni konsenzus je postignut o neophodnosti uključivanja studenata u upravljačke odluke univerziteta. Zaključeno je da bi procenat zastupanja studenata u tijelima za donošenje odluka njihovog univerziteta trebao biti u skladu sa evropskim prosjekom (15 – 30 %)
· Poglavlje XVI, tijela organizacionih jedinica: Zaključeno je da bi pozicija dekana trebala biti otvorena za osoblje sa akademskim stepenom docenta.
· Poglavlje XVII, studentsko organizovanje: na plenarnoj sjednici je napravljena razlika između uloge studenata i predstavljanja unutar univerziteta – koja se treba regulisati u statutu univerziteta – i eksternog studentskog organizovanja (nevladine organizacije) kao integralni dio građanskog društva čiji se status treba regulisati prema odgovarajućem zakonu.
· Poglavlja XXI opšti akti univerziteta i način njihovog donošenja, i XXII prelazne i završne odredbe kao i poglavlja II, III i IV: zaključeno je da su ova poglavlja integralni dio statuta pojedinačnih univerziteta, i zbog toga ne trebaju daljnju elaboraciju u prototipu statuta.
3. Pregled i usvajanje nacrta prototipa statuta 
Članovi radne grupe za izradu prototipa statuta su usvojili nacrt prototipa statuta u verziji koja se nalazi u prilogu 2. Posljednji «tehnički pregled» će se uraditi putem slanja prototipa statuta elektronskom poštom prije nego se tekst pošalje relevantnim partnerima u procesu radi daljnjih komentara (eksperti Vijeća Evrope, upravni odbor projekta, rektorska konferencija BiH, EUA, Evropska komisija i drugi).

4. Proces revizije statuta na univerzitetima u BiH i korist/uticaj završnog dokumenta za univerzitete u BiH
Članovi radne grupe su izvjestili sljedeće o procesu revizije statuta:

Svi članovi čekaju reviziju statuta njihovih univerziteta kada zakonodavstvo o visokom obrazovanju na državnom nivou bude usvojeno.

· Univerzitet u Zenici
je izrazio svoje zadovoljstvo sa ovim projektom, naglasio važnost razmjene statutornih pitanja na nivou BiH i dodatnu vrijednost putem informacija koje su pružili eksperti Vijeća Evrope. Postignuti rad u ovom projektu pruža izvrsnu osnovu za proces revizije statuta. Još jedan pozitivan uticaj se očekuje zbog činjenice da će postignuti rezultat poboljšati usklađenost između statuta univerziteta u BiH.

· Univerzitet u Tuzli 
I pored postignute integracije na univerzitetu u Tuzli, proces izrade prototipa statuta je bio od velike pomoći za daljnju elaboraciju postojećeg statuta, putem razmjene iskustava sa kolegama sa ostalih univerziteta i ekspertima Vijeća Evrope. Novi kantonalni zakon je trenutno u procesu izmjena koji će zahtijevati reviziju statuta u bliskoj budućnosti. Statut univerziteta u Tuzli će biti usklađen ne samo sa novim kantonalnim zakonom, nego i sa prototipom statuta.
· Univerzitet u Sarajevu
Univerzitet u Sarajevu aktivno radi ka integrisanoj strukturi svog univerziteta. Novi statut je izrađen 2004. godine u skladu sa evropskim standardima (još nije usvojen). Na inicijativu rektora, značajne revizije su poduzete u procesu izrade novog statuta da bi se osigurala analogija novog statuta univerziteta sa prototipom statuta i harmonizacija statuta univerziteta širom BiH.

· Univerzitet u istočnom Sarajevu
Statut univerziteta datira iz 1996./97.godine. Hitno potrebna revizija je planirana na osnovu finalizirane verzije prototipa statuta. Univerzitet je dobro informisan o procesu izrade prototipa statuta i aktivno je učestvovao u pripremanju za peti seminar za izradu prototipa statuta. Također je dogovoreno sa univerzitetom u Banja Luci, da zajednički elaboriraju jednu verziju statuta univerziteta za oba univerziteta da bi uspostavili koherentan sistem zasnovan na prototipu statuta. 
· Univerzitet Džemal Bjedić Mostar
Statut i kantonalni zakon su zastarjeli, oba trebaju hitnu reviziju (zakon iz 1990. godine!). Statut univerziteta će biti revidiran na osnovu finalne verzije prototipa statuta do kraja jula 2005. godine. Predstavnici univerziteta u radnoj grupi za izradu prototipa statuta su članovi radne grupe na univerzitetu Džemal Bijedić, koja je zadužena za izradu revidiranog statuta kada prototip statuta bude završen. Svi članovi te radne grupe kao i rektor i dekani su pomno pratili proces izrade prototipa statuta.
· Univerzitet u Bihaću
Statut i kantonalni zakon su zastarjeli, oba trebaju hitnu reviziju. Statut univerziteta će biti revidiran na osnovu finalne verzije prototipa statuta. Proces izrade prototipa statuta smatraju veoma korisnim, naročito nove informacije (ciklusi, evaluacije, itd.) koje su pružili eksperti Vijeća Evrope i mogućnost harmonizacije statuta univerziteta na nivou BiH. Kantonalno ministarstvo prati i podržava rad u ovoj radnoj grupi.

· Univerzitet u Banja Luci
Zbog veličine univerziteta, teškoće u implementaciji su slične onima na univerzitetu u Sarajevu. Zbog toga je rektorat pažljivo pratio rad u ovoj radnoj grupi i odlučio da podijeli samo finaliziranu verziju prototipa statuta sa «nižim» nivoima, minimizirajući potencijalne otpore skorih reformi na nižim nivoima. Dogovoreno je da udruže snage sa univerzitetom u istočnom Sarajevu na izradi njihovg statuta.

· Sveučilište u Mostaru
Novi statut nedavno izrađen i usvojen na senatu univerziteta i čeka usvajanje kantonalnog ili državnog zakona prije implementacije. Otprilke 90% prototipa statuta je uključeno u statut univerziteta. Pitanje pravnog statusa/integracije organizacionih jedinica ostaje da se riješi. Finalizirani prototip statuta će biti podijeljen svom osoblju/tijelima univerziteta.

Zaključci
Posljednji seminar za izradu protipa statuta je protekao u zapaženo konstruktivnoj i kooperativnoj atmosferi i rezultirao zajedničkom deklaracijom u kojoj se pozivaju svi relevatni partneri u BiH da obezbijede neophodne okvirne uslove i zakonodavstvo koji će omogućiti potpunu implementaciju obaveza BiH u okviru Bolonjskog procesa, time osiguravajući punu integraciju univerziteta u BiH u Evropski prostor visokog obrazovanja (prilog 3)
Finalna diskusija se vodila o:
· Nedostatku pravnog okvira koji će postaviti osnove za implementaciju univerzitetskih reformi uopšte, a naročito reformi statuta za integrisani univerzitet.

· Korisnost procesa izrade prototipa statuta: po prvi put stvoren je forum za univerzitete u BiH za diskusiju o rješenjima za reformska pitanja od zajedničkog interesa.
· Obavezama BiH da usvoji državni okvir za kvalifikacije u evropskom području visokog obrazovanja do 2007. godine (obaveza iz komunikea iz Bergena) i spremnosti članova ove radne grupe da daju svoj doprinos u izradi i implementaciji ovog okvira.
· Upitniku, koji će biti proslijeđen za konačne komentare i prijedloge od strane svih članova radnih grupa (prilog 5).
· Prijedlozima za proces uređivanja teksta prototipa statuta:
Razlika između statutarnih i zakonskih pitanja. Predstavnici sa Sveučilišta u Mostaru su predložili da se uključe odgovarajuća pojašnjenja u finalnoj publikaciji. 

Potreba za nepristrasnim prijedlozima/sugestijama u finalnoj verziji prototipa statuta i mogućnost da se ponude alternative za različita pitanja u skladu sa primjerima iz prakse iz drugih zemalja.
Daljnja procedura nakon završetka nacrta statuta. 

Dogovoreno je da će nacrt koji je nastao na pet seminara pregledati eksperti Vijeća Evrope i da će biti predstavljen članovima upravnog odbora projekta (uključujući rektorsku konferenciju BiH) radi komentara prije izdavanja u ljeto 2005. godine.

Prilozi
1. Dnevni red seminara
2. Finalizirana verzija prototipa statuta
3. Zajednička deklaracija
4. Lista učesnika
5. Upitnik
10. maj 2005. godine

